ISSN 2073-2244
www.alb-shkenca.org
Copyright © Institute Alb-Shkenca

AKTET
Journal of Institute Alb-Shkenca
Revisté Shkencore e Institutit Alb-Shkenca

KONCEPTIMET E PROGRESIT NE KONTEKSTIN E DOKTRINAVE EPISTEMOLOGIJIKE

LETRARE

ARBEN HOXHA

Instituti Albanologjik i Prishtinés, Dega e Letérsisé, Rr: “Eqrem Cabej”, Prishtiné, 10000, KOSOVE

E mail: arbenhoxha69@yahoo.com

Pérmbledhje

Epistemologjia letrare, si metashkencé e shkencés
letrare, pérbén térésiné e shpjegimeve filozofike e
metodologjike té c¢éshtjes sé origjinés, funksionit,
zhvillimit, vlerés dhe ményrés sé verifikimit té zhvillimit
té njohjeve té vecanta letrare dhe té marrédhénieve té
tyre, si: té teorisé sé letérsisg, té kritikés letrare, té
historisé sé letérsisé; té koncepteve, té metodave, té
metodologjive dhe té modeleve metodologjike letrare.
Duke gené mbi njohjet e vecganta, epistemologjia
letrare éshté e interesuar rreth pyetjeve mé té
pérgjithshme, si: pér esencén e njohjes letrare, pér
burimet e njohjes, pér objektivat e njohjes, pér
karakterin e njohjes, pér mundésité e njohjes, pér
kufijté e shtrirjes sé njohjes letrare etj. Né kété punim
pér objekt trajtimi kemi marr progresin, si botékuptim
pér botén dhe si parim epistemologjik té zbatuar né
shkencén letrare shqipe. Pér té paré karakterin dhe
pérmbajtjen e tij, né kété punim progresin do ta
véshtrojmé né kontekstin e raporti té teorive e
metodave letrare, dhe né kontekstin e doktrinave
epistemologjike letrare shqgipe. Pércaktimi i konceptit
té progresit — si botékuptim pér botén dhe si parim
epistemologjik — né shkencén letrare shqipe, na
ndihmon té hedhim drité mbi rolin qé kané luajtur
episodet e njohjes letrare né ngritjen e shkallés sé
racionalitetit shkencor apo, e kundérta, pér té hedhur
drité rreth ndikimit té atyre episodeve né rritén e
anomalive epistemologjike letrare.

Fjalét celés: Progresi, kriteret, epistemologjia letrare,
anomalia epistemologjike, doktrina epistemologjike.
Hyrje

Debatet pér dhe rreth metodave, teorive dhe
disiplinave né fushén e dijeve shkencore kané gené té
pranishme dje dhe vazhdojné té jené té pranishme
edhe sot. Dhe pér ag sa njeriu do té pérballet me
fenomenin e shpérputhjes ndérmjet mjeteve njohése,

géllimeve dhe funksionit praktik té tyre né jetén
njerézore, mund té thuhet se pér aq do té vazhdojné
debatet pér dhe rreth metodave, teorive dhe
disiplinave njohése edhe né té ardhmen. Né zhvillimin
e njohjes njerézore nuk kané gené géllimet ato gé i
kané pércaktuar dallimet né mes té njohjes
(joshkencore) té “njeriut arkaik” (Jung) dhe njohjes
(shkencore) té “njeriut modern”, por mjetet njohése,
me ané té té cilave ata kané synuar t'i zotérojné
géllimet e tyre njohése, dhe népérmjet té cilave ata i
kané ndryshuar, zgjeruar dhe pérsosur cilésisht
pérmbajtjet e atyre géllimeve né faza dhe periudha té
ndryshme té zhvillimit té shoqérisé njerézore. Né
gofté se mund té flitet pér “pérhershmériné’ e raportit
té zhdrejté ndérmjet mjeteve dhe géllimeve njohése,
njé gjé e tillé nuk mund té thuhet edhe pér mjetet e sé
njéjtés klasé apo klaséve té ndryshme qé zbatohen
brenda njé sistemi té caktuar njohés.

Ndérvarésia e metodave dhe teorive me pikénisjen
filozofike

Ndérmijet teorive dhe metodave, si entitete té veganta
epistemologjike, ekziston raport i ndérsjellé. Né gofté
se teoria e ndihmon hulumtuesin gé té mos e humbé
rrugén né mes té fakteve, metoda e ndihmon até qé t'i
klasifikojé dhe sistematizojé faktet sipas réndésisé dhe
funksionit té tyre njohés. Njé teori e miré dhe efikase e
parashikon njé ligj, njé parim, njé fenomen, njé proces,
njé marrédhénie, njé strukturé; ndérkaq, népérmjet
metodés béhet i mundshém organizimi dhe shpjegimi i
materialit té atij ligji, parimi, fenomeni, procesi,
marrédhénieje dhe strukture. Teoria i definon
konceptet, metoda koncepteve u jep funksione. Teoria
e mundéson shpjegimin, interpretimin e fakteve,
proceseve, fenomeneve, strukturave, ndérkag metoda
e pércakton masén e realizimit té fugive parashikuese
té teorisé.



Simetria strukturore e teoris€é me metodén e
pércakton edhe simetriné strukturore ndérmjet
interpretimit,  vlerésimit dhe parashikimit té

fenomeneve, proceseve dhe rrjedhave letrare. Duke u
udhéhequr prej koncepcionesh té ndryshme pér
progresin - si botékuptim pér botén dhe si parim
epistemologjik - né gjysmén e dyté té shek. XX né
mendimin kritik letrar shqiptar do té zhvillohen debate
ndérmjet ithtaréve té dy paradigmave kundérshtuese:
paradigmés pozitiviste me bazé  doktrinén
epistemologjike té holizmit utopik né njérén ané, dhe
dy paradigmave postpozitiviste: a) paradigmés me
bazé doktrinén epistemologjike té holizmit dialektik
dhe b) paradigmés me bazé doktrinén epistemologjike
té individualizmit antidialektik e antihistorik, né anén
tjeter®.

Né kéto debate diferencimi i ithtaréve té paradigmave
kundérshtare sipas pérmbajtjes gé ata do tlia
atribuojné progresit - si botékuptim pér botén dhe si
parim epistemologjik - do té béhet né bazé té kriterit
metodologjik: kriterit t€ metodave dhe teorive té
zbatuara. Pra, varésisht nga metodat dhe teorité e
zbatuara né metodologjiné e kritikés letrare shqipe do
té cilésohet karakteri pozitivist apo postpozitivist i njé
paradigme.

A éshté i drejté njé kriter i tillé pér pércaktimin e
progresit té kritikés letrare shqipe?

Né strukturén e trajtimeve té ndryshme té hulumtimit
shkencor mund té shfrytézohen té njéjtat ose metodat
té péraférta. Por, kjo nuk mund té thuhet edhe pér
zbatimin e paradigmave shkencore, struktura e té

% Me sintagmén terminologjike “doktrinat epistemologjike
letrare” kuptojmé térésiné e parimeve té caktuara teorike
letrare, té cilat bazohen dhe jané né varési me vizionet ndaj
botés, e me kété edhe me piképamjet e caktuara pér
letérsingé, si pjesé pérbérése té atyre vizioneve. Ndérkaq,
togfjaléshat terminologjiké “doktrina holiste utopike” dhe
“doktrina holiste dialektike” nominalisht jané adaptime té
togfjaléshave terminologjiké: “inxhinieria utopike” dhe
“inxhinieria e pjesé-pjesshme”, té cilét i pérdor Karl Poperi né
veprén “Mjerimi i historicizmit”(Tirané, Onufri, 2003, fq. 74-
79). Dallimi ndérmjet kétyre dy doktrinave epistemologjike ka
té béjé me konceptet gqé ato pérfagésojné né relacion me
konceptin e “térésisé”. Derisa “doktrina e holizmit utopik”
“térésiné’ do ta konceptojé si shumé té pjeséve, “doktrina e
holizmit dialektik” “térésiné” do ta konceptojé si lidhje
strukturore ndérmjet pjeséve me térésiné dhe anasjelltas. Pér
sqarim, duhet theksuar se Poperi i bén kritiké té ashpér
doktrinés epistemologjike té “inxhinierisé utopike”, por ka
géndrim pozitiv dhe afirmues ndaj doktrinés sé “inxhinierisé
sé pjesé-pjeshsme”. Togéfjaléshat qé kemi pérdorur ne me
togfjaléshat gé pérdor Poperi dallojné pér shkak té natyrés sé
objektit gé shénjojné dhe dimensionit té ri semantik qé ato
marrin né dritén e tij.

cilave fundamentalisht pércaktohet prej hipotezave té
kundérta filozofike. “Filozofia — thoté Déléze — éshté
plan konsistence ose mé saktésisht plan i imanencés sé
koncepteve, planomen. Koncepti dhe plani jané té
ndérlidhur né ményré strikte” (Deleuze, 2008: 49).
Metoda e teori té ndryshme mund té bashkekzistojné
e bashkéveprojné brenda njé paradigme pér aq sa ato
do té jené né pérputhje dhe né shérbim té hipotezés
filozofike, por né dijen shkencore éshté e pamundur qé
paradigma té ndryshme, qé bazohen né hipoteza
filozofike té ndryshme, té bashkéjetojné e
bashkéfunksionojné (Lincoln, 2000: 169).

Pse themi késhtu? Themi késhtu sepse paradigmat nuk
jané modele té thjeshta me ané té té cilave
shpjegohen fenomene té caktuara né boté, por
struktura shénjuese té piképamjeve dhe té vizioneve
pér botén. Né qofté se themi se éshté e véshtiré gé té
krijohet njé pajtueshméri ndérmjet piképamjes
pozitiviste pér botén me, ta zémé, piképamjen
strukturaliste apo poststrukturaliste pér botén, njé gjé
e tillé nuk mund té thuhet edhe pér raportin ndérmjet
metodave dhe teorive té ndryshme gé vihen né té
njéjtin plan imanence dhe né shérbim té tij. Varésisht
se a do té bazohet né kritere metodologjike (teori dhe
metoda) apo né kritere filozofike e epistemologjike, né
shkencén letrare shqgipe do té pércaktohen
pérmbajtjet e koncepcioneve pér progresin.

Né gjysmén e dyté té shek. XX, beteja gé do té
zhvillohet  pér  mbizotérimin e paradigmés
postpozitiviste - e cila do té udhéhiget nga ideja pér
ekzistencén e shumésisé sé metodave dhe teorive
duke anashkaluar pikénisjen filozofike (planin e
imanencés sé tyre) dhe géllimin njohés (fenomen ky gé
do té ndodhé né Kosovén e vitet ‘70-té) — do té jeté
betejé gé, mé shumé se sa do té hedhé drité mbi
¢éshtje té mendimit teorik letrar, né shkencén letrare
shgiptare do té pérhapé, si¢ do té thoshte Ogyst Konti,
kaosin intelektual, apo ndryshe do té mund ta quanim
fenomenin e anomisé epistemologjike. Ndérkaq,
beteja pér mbizotérimin e paradigmés pozitiviste, e
cila do té bazohet né kriterin e arritjes sé& qéllimit
pérfundimtar té vendosur né bazé té doktrinés
filozofike té marksizém-leninizmit - duke anashkaluar
natyrén e léndés letrare té njohjes dhe duke shpérfillur
Iéndén dhe hipotezén, si pérbérés té sistemeve té
teorive dhe té metodave, té cilat do jené pretenduese
té zotérimit té Iéndés sé njohjes letrare (si¢ ka ndodhur
né Shqgipériné komuniste) do ta skematizojné
mendimin kritik pér letérsiné dhe do ta shndérrojné
até né sektor té ideologjisé mbizotéruese. Njé filozofi e
tillg, si planomen, gé do té marré pozicion mbrojtés
ndaj koncepteve, metodave dhe teorive, vetveten do
ta fusé né krizé. Dhe “kriza e filozofisé — thoté Edmund

Hursel — simbolizon krizén e té gjitha shkencave
bashkékohore, si pjesé e karakterit té gjithmbarshém
té filozofisé...Né fillim kjo éshté njé krizé latente, e
pastaj gjithnjé e mé tepér krizé...né téré pérmbajtésiné
e jetés kulturore té tij, né térésiné e “ekzistencés” sé
tij” (Huserl, 1984: 133).

Kriteri epistemologjik i progresit

Zhvillimi i kritikés letrare shqgipe gjaté gjysmés sé dyté
té shekullit XX do té marré orientimin e vet né bazé té
tri kritereve (gé do té jené pércaktuesit e pérmbajtjes
sé koncepcioneve) pér progresin: sipas kriterit
metodologjik, mbi bazén e té cilit do té béhet vlerésimi
sinkronik i teorive, né masén gé ato do t'u pérgjigjen
problemeve té shfaqura né njé moment té caktuar;
sipas kriterit epistemologjik, mbi bazén e té cilit do té
béhet e mundur vlerésimi diakronik i shkallés sé
efikasitetit té zgjidhjes sé problemeve né perspektivén
historike dhe né pérputhje me nevojén e rrités né
maksimum té numrit té episodeve racionale né
procesin e njohjes letrare; dhe sipas kriterit ideologjik,
mbi bazén e té cilit do té béhet vlerésimi diakronik i
shkallés sé pérputhjes sé problemeve té zgjidhura me
synimet ideologjike té shtetit.

Kriteri paré do té bazohet né doktrinén epistemologjike
té individualizmit antihistorik; kriterit i dyté — né
doktrinén epistemologjike té holizmit dialektik;
ndérkaq, kriteri i treté — né doktrinén epistemologjike
té holizmit utopik. Né bazé té kriterit té paré, progresi i
kritikés letrare shqgipe do té matet sipas masés sé
futjes né pérdorim té metodave pa i pérfillur fugité
reale té tyre dhe pa e pérfillur masén e nevojave pér
zgjidhjen e probleme thelbésore, prandaj njé kriter i
tillé do té jeté né pérputhje me reagimin ndaj nevojave
ad hoc pér zgjidhjen problemeve té njohjes letrare. Né
rastin e dyté, progresi do té matet né masén se sa
teorité dhe metodat do té arrijné t'i parashohin faktet
e reja, té cilave, me potencialin e tyre, ato teori dhe
metoda do té jené té afta t'u pérgjigjen, e jo té ndodh
e kundérta: faktet e reja t'i demantojné teorité dhe
metodat e zbatuara né njé sistem njohjeje letrare.
Ndérkag, né rastin e treté progresi i kritikés letrare do
té matet me masén se sa ajo do té jeté e afté té
kontribuojé né ndrigcimin e aspekteve té veganta, té
pandriguara deri né momentin e dhéné, té fakteve
shogérore (sintagmé terminologjike e pérdorur nga
Dyrkemi).

Pér shkak se progresi, si botékuptim pér botén dhe si
parim epistemologjik — né procesin e verifikimit té
karakterit, té véllimit dhe té cilésisé sé koncepteve, té
teorive, té metodave si dhe té marrédhénieve té tyre
pér shpjegimin e fenomeneve letrare — kushtézohet
prej vizionit ndaj botés, si entitet filozofik, nuk mund té
shpjegohet né bazé té kritereve metodologjike, sig

éshté kriteri i mundésisé sé kontrollimit dhe té
verifikimit apo té pérgénjeshtrimit té teorive e té
metodave, por né bazé té kritereve epistemologjike, si¢
éshté kriteri i shkallés sé géndrueshmérisé, kriteri i
shkallés sé padémshmérisé, kriteri i fuqisé sé
shpjegimit, kriteri i fugisé sé parashikimit, kriteri i
fuqisé sé té depértuarit né thelbin e gjérave dhe i
shkallés sé pérputhjes sé teorive e metodave me
vizonin e pérgjithshém ndaj botés, e me kété edhe me
shkallén e pérputhjes sé piképamjeve té caktuar pér
letérsing, si pjesé pérbérése té atij vizioni.

Pse themi késhtu?

Themi késhtu sepse fugia vepruese e teorive dhe
metodave nuk mund té pércaktohet vetém prej Iéndés
apo aksiomave, si pérbérés té sistemeve té tyre, por
prej konteksti epistemologjik, ku ato jané té vendosura
dhe funksionojné. Késhtu mund té thuhet se parimit té
totalitetit té njé teorie dhe té njé metode nuk mund t’i
pérgjigjen kategorité e pjesés, sic ndodh me metodén
e analizés dhe anasjelltas; parimit té zhvillimit apo té
historicizmit nuk do té mund t'i pérgjigjen kategorité
antihistoriciste té teorive e metodave imanentiste.

Njé situaté e tillé carjeje ndérmjet teorive dhe
metodave, koncepteve, hipotezave dhe postulateve
me pérmbajtjen e vizionit, si pikénisje filozofike dhe
epistemologjike, pashmangshém subjektit njohés do t'i
shkaktojé Iékundje botékuptimore pér natyrén e
letérsisg, funksionin e saj dhe kriteret vlerésuese. Sabri
Hamiti, bie fjala, duke pretenduar gé té krijojé “njé
histori té letérsisé shqipe” (Hamiti, 1989: 9 — 10), qé
bazohet né analizén tematike té veprave té autoréve
té vecganté té periudhave dhe fazave té ndryshme té
zhvillimit té letérsisé shqipe dhe, né vend té parimit té
historicizmit, duke zbatuar parimin e “shndérrimit té
formave letrare” (thuajse format letrare nuk jané té
kushtézuara historikisht), Lasgush Pogradecin do ta
¢mojé si njé nga shkrimtarét mé té médhenj té
letérsisé shqgipe, mu pér shkak se poezia e tij nuk do té
jeté “poezi e angazhuar” (Hamiti, 1978: 58, 61 — 62, 63,
64— 65)*, por, né té njéjtén kohé, do ta vlerésojé larté
edhe krijimtariné e Hivzi Sulejmanit mu pér shkak té té
genit té tij shkrimtar i angazhuar (Hamiti, 1987: 195 —
210). Metoda e analizés tematike, qé pretendon té
krijojé “histori té formave letrare” do té pérfundojé né

“* Ky autor duke e véshtruar kronologjiné e mendimit kritik
shqiptar té shprehur pér poeziné e Lagushit, do té mbajé
géndrim, né rastin mé té buté, kritik e té shumtén, pérgmues,
pér ata qé vlerén e poezisé sé Lasgushit né vend se ta
kérkojné né gjuhén poetike, e kérkojné né thellésiné e ideve
dhe té ndjenjave té shprehura, apo pér té gjithé ata qé
kérkojné gé Lasgushi té “jeté i angazhuar” Shih. Sabri Hamiti,
“Vdekja e Nositit” né Teksti i dramatizuar, Rilindja, Prishting,
1978 fq. 58, 61-62, 63, 64-65.

njé karikaturé té historisé sé letérsis€, ku Jeronim de
Rada do hyjé si prijatar i avangardizmit (!) né letérsiné
shqipe, ndérsa Fishta, Mjeda, Haxhiademi, Koligi si
shkrimtaré moderné (!) /Kéto vlerésime pér kéta
shkrimtaré Sabri Hamiti né ményré implicite do t'i
shprehé né vitet ‘90-té dhe né ményré eksplicite né
fillim té viteve 2000 né cilésiné e hartuesit té teksteve
mésimore té léndés sé letérsisé shqipe/.

C'e shkakton njé kaos té tillé epistemologjik e
aksiologjik?

Né rrafshin metodologjik, doktrinén epistemologjike té
individualizmit antidialektik do ta shogérojé fenomeni i
ambivalencés sé pérkufizimit té funksionit té saj si
metodé e njohjes sé drejtpérdrejté empirike té vetive
té veganta té térésisé sé objektit njohés né njérén, dhe
si metodé kalimtare prej metodés analitike né
metodén sintetike, né anén tjetér.

Kritika letrare shqipe, e cila do té bazohet né doktrinén
epistemologjike té individualizmit antidialektik, duke
pasur pér léndé hulumtimi analizén parciale té
karakteristikave dhe vetive té térésisé sé njé objekti
njohés, si e tillé, nuk do té€ mund t'i shérbejé procesit
té kalimit epistemologjik té analizés né sintezé. Analiza
e tillé do té jeté e paafté qé ta krijojé lidhjen ndérmjet
metodés analitike dhe asaj sintetike deduktive.
Rrjedhimisht, ajo nuk do té mund té japé njé pamje té
ploté pér lindjen, zhvillimin, strukturat dhe proceset
mbizotéruese me perspektivé historike pér zhvillimin e
letérsisé shqipe, si dhe nuk do té jeté e afté ta zotérojé
tendencén me perspektivén historike té proceseve,
fenomeneve dhe strukturave letrare.

Pér pakésimin dhe tejkalimin e mospérputhjeve té tilla
kognitive  subjektet njohése “viktimé&” té njé
mospérputhjeje té tillé, né rastin mé té favorshém té
tyre, do té jené té shtrénguar gé t'i ndryshojné
géndrimet e tyre teorike e metodologjike letrare (pse
jo edhe ideologjike): imanentistét do té shndérrohen
né pozitivisté e neopozitivisté, ndérsa pozitivistét né
imanentisté /Ndryshimet e tilla t& géndrimeve dhe
botékuptimeve pér letérsiné do té ndodhin gjaté
viteve ‘90-té né Kosové né rastin e paré, dhe né
Shqipéri, né rastin e dyté/. Pikérisht kjo do té ndodhé
me Sabri Hamitin: nga njé imanentist i pérbetuar né
“Variante” té 1974-tés, né “Bioletra” (Hamiti, 2000: )
do té “shndérrohet” né njé neopozitivist pasionant.
Pérfundim

Historia e zhvillimit té shkencés letrare ka provuar se
varésisht prej konceptimit té natyrés dhe funksionit té
letérsisé jané pércaktuar kéndvéshtrimet dhe interesat
pér njohjen e objektit letrar. Késhtu, derisa né shek.
XIX paradigma pozitiviste né gendér té interesimit té
vet do ta keté autorin, né fillim té shek XX, kritika
imanentiste — do ta keté veprén. Ndérrimi e

paradigmave njohése letrare do té jeté produkt i
ndérrimeve té idealeve epistemologjike, té cilat, jo
pak, do té kushtézohen prej ndryshimeve té faktoréve
shoqéroro-historiké. Ndérrimi i koncepcioneve pér
progresin, si botékuptim pér botén dhe si parim
epistemologjik, do té ndikojé pércaktueshém né
pérmbajtjen e idealeve epistemologjike.

Késhtu, nése themi se né kontekstin e botés bipolare,
né vitet ‘70-té né Kosové, doktrina epistemologjike
letrare pozitiviste do té pérballet me arrogancén e
doktrinés epistemologjike letrare imanentiste, qé do té
bazohet né teoriné dhe metodén e kritikés sé re, né
kontekstin e botés postbipolare, kritika e re pérballé
doktrinés sé holizmit epistemologjik, qgé do té bazohet
né teoriné dhe metodén e historicizmit té ri dhe né
teoriné e polisistemit, do té pérballet me vetédijen pér
véllimin e vogél gé ajo ka karshi véllimit té zgjeruar té
problemeve qgé kérkojné zgjidhje né rrafshe
interdisiplinare e transdisiplinare.

Pér shkak se né fund shekullin XX dhe né fillim
shekullin XXI, njohja gjithnjé e mé shumé véshtrohet e
pa ndaré nga praktika jetésore dhe nga koncepti teorik
pér progresin e késaj praktike, epistemologét letraré,
pas njé kohe té zotérimit té paradigmés imanentiste,
gjithnjé mé shumé béjné fjalé pér “periudhén
postimanentiste”, né té cilén ka hyré shkenca letrare.
Né lidhje me rikthimin e historicizmit dhe historicizmit
té ri, si trajta té paradigmés postimanentiste gé i
kundérvihen kritikés sé re, studiuesi amerikan Joseph
Hillis Miller thoté se shkenca e letérsisg, pas disa vitesh
ka pérjetuar njé ndérrim té papritur, nga teoria qé
drejtohej né gjuhén si té tillé, dhe analizén gjuhésore,
do t'i kthehet historisé, kulturés, shoqgérisé, politikés,
institucioneve, kushteve té jetés, kontekstit shoqgéror,
bazés materiale (Miller, 1987: 281, 291).

